
 

 
 
Recomendación a prol do reintegro dos gastos por desprazamento para tratamento dunha 
menor con enfermidade oncolóxica 
 
 

 
 

Santiago de Compostela, 3 de setembro de 2025 

Sr. conselleiro: 

Nesta institución iniciouse expediente de queixa como consecuencia do escrito dunha cidadá, 
referente ao reintegro dos gastos por desprazamento para tratamento dunha menor con 
enfermidade oncolóxica. 

ANTECEDENTES 

No seu escrito, esencialmente, expón as súas dificultades para conseguir o reintegro dos 
gastos motivados polos desprazamentos con motivo do seguimento do proceso oncolóxico da 
súa filla, manifestando o seu desacordo coa resolución da xerencia de Ferrol pola que se 
estiman parcialmente os gastos derivados do seguimento da doente alegando que os 
tratamentos recibidos non corresponden cos códigos dos tratamentos enviados polo hospital. 

En concreto refire que: 

La interesada realiza traslados al Área Sanitaria de A Coruña, con su hija, menor de edad, 
para el tratamiento de la leucemia que padece. Ha solicitado en varias ocasiones el abono 
de los gastos por desplazamiento.  

Con fecha 18.02.2024 ha recibido dos resoluciones en la que estiman parcialmente los 
desplazamientos realizados. Según conversación telefónica, le indican que, según la orden, 
sólo se abonan los desplazamientos para recibir tratamientos de diálisis, rehabilitación, 
quimioterapia y radioterapia. Contra dicha resolución, presenta una reclamación 
administrativa, aportando los justificantes correspondientes aparte de los desplazamientos 
realizados en los que sí había recibido tratamiento oncológico.  

Con fecha 22.03.2024 ha recibido la correspondiente resolución denegando el abono 
correspondiente a dichos viajes, dejando como vía de reclamación, la vía judicial. Según 
conversación telefónica, le indican que los tratamientos recibidos no corresponden con los 

códigos de los tratamientos enviados por el hospital, no haciendo, la orden, referencia ni 
distinción de tratamientos (simplemente quimioterapia y radioterapia). 

A queixa foi admitida a trámite e requirimos informe desa administración sobre as cuestións 
promovidas pola interesada. Acusamos recibo do seu informe, no que consta o seguinte: 

O día 30 de novembro de 2023, a interesada achega á Xerencia da Área Sanitaria de Ferrol 
(en adiante ASF) solicitude de prestación de axuda de gastos por desprazamento, na cal, 
reclama desprazamentos realizados ao Hospital Universitario de A Coruña entre o 
23/09/2022 e o 24/11/2023.  

Con data 19 de xaneiro de 2024, a Xerencia da ASF notifícalle á reclamante a resolución do 
expediente (RGD-2024000481-FE), na que se estima parcialmente a solicitude pola 
cantidade de 323,60 € (concedendo 20 desprazamentos e denegando 53), en concordancia 
co disposto nos artigos 3°.a) e 6°.1), da Orde da Consellería de Sanidade do 30 de marzo de 
2001 (DOG 11- 04-2001) pola que se regulan as prestacións por desprazamento.  

O 18 de febreiro de 2024, a interesada presenta escrito de reclamación previa, a través do 
rexistro electrónico da Xunta de Galicia, na que reclama os desprazamentos feitos ao 
Hospital Universitario da Coruña os seguintes días: 9, 10, 11, 17, 18, 25, e 31 de decembro 
de 2022; 27 de febreiro de 2023; 16 e 30 de maio de 2023 e 20 de xuño de 2023.  

Con data 22 de marzo de 2024, a Xerencia da ASF resolve desestimar a reclamación previa 
presentada, por non corresponder os desprazamentos coas causas a que se refire a 
normativa da Orde da Consellería de Sanidade do 30 de marzo de 2011 xa mencionada 
anteriormente, que establece no art. 3° a) e 3°b) que "dentro da mesma provincia 
considérase prestacións por desprazamento as que teñan a súa causa en:  

a) Tratamento de diálise, rehabilitación, quimioterapia e radioterapia.  
b) Outros tipo de tratamento que precisen realizar un número de desprazamentos 

igual ou superior a 8 viaxes en períodos de 30 días."  

Tendo en conta o anterior cómpre dicir que a desestimación foi en aplicación da normativa 
existente. 

ANÁLISE 



 

Á vista do contido do escrito de queixa, da documentación achegada pola persoa que 
promoveu este expediente e do que se manifesta no informe da Administración, é preciso 
facer as seguintes consideracións: 

Neste caso concreto, resulta de aplicación a Orde da Consellería de Sanidade do 30 de marzo 
de 2011, a cal establecía as condicións e contías das prestacións por desprazamentos dos 
pacientes do SERGAS que precisan recibir tratamento médico fora da súa residencia habitual. 
No seu art. 3° a) incluíanse aquelas prestacións dentro da mesma provincia que teñan a súa 
causa en tratamentos de diálise, rehabilitación, quimioterapia e radioterapia.  

A persoa promotora deste expediente de queixa reclama os gastos derivados dos traslados 
correspondentes aos días 9, 10, 11, 17, 18, 25, e 31 de decembro de 2022; 27 de febreiro de 
2023; 16 e 30 de maio de 2023 e 20 de xuño de 2023. Estes desprazamentos no son 
considerados reembolsables pola Xerencia da ASF aducindo que non se corresponde coas 
causas así contempladas na Orde citada de 2011. 

Porén, a interesada xunta coa súa reclamación un certificado emitido polo Servizo de 
Oncopediatría do Hospital Teresa Herrera da Coruña, asinado o 16 de febreiro de 2024, no 
que se recolle expresamente que la paciente acude alo Hosp. Mat. Inf. Teresa Herrera, CHUAC, 
nos días sinalados que se adxuntan, para recibir tratamento oncolóxico; como documentos 
adxuntos constan un certificado de asistencia dos días especificados no parágrafo anterior. 
Asemade, a interesada aporta varios informes médicos nos que aparece o tratamento 
dispensado: citarabina (09/12/2022) e oncaspar (27/02/2023, 16/005/2023, 30/05/2023 e 
20/06/203). Ambos son fármacos antineoplásicos empregados no tratamento dalgúns tipos 
de cancro, formando parte da quimioterapia antineopásica administrada á paciente. 

CONCLUSIÓN 

Por todo o sinalado ata agora considérase necesario, en aplicación do disposto no artigo 32.1 
da Lei 6/1984, do 5 de xuño, da Valedora do Pobo, facer chegar a ese órgano a seguinte 
recomendación: 

Que se proceda á revisión da solicitude de abono dos desprazamentos feitos ao Hospital 
Universitario da Coruña os seguintes días: 9, 10, 11, 17, 18, 25, e 31 de decembro de 2022; 
27 de febreiro de 2023; 16 e 30 de maio de 2023 e 20 de xuño de 2023. 

Agradézolle de antemán a acollida ao manifestado nesta resolución da Valedora do Pobo, e 
recórdolle a necesidade de que no prazo dun mes (art. 32.2), dea conta a esta Institución da 
aceptación da resolución formulada, de ser o caso, e das medidas adoptadas para darlle 
efectividade, tamén se é o caso. 



 

Ademais, facémoslle saber que, en aplicación do principio de transparencia, a partir da 
semana seguinte á data na que se ditou a presente resolución, esta se incluirá na páxina web 
da institución.  

O principio de publicidade das resolucións desta institución refórzase no artigo 37 da Lei 
6/1984, cando prevé que a Valedora do Pobo, no seu informe anual ao Parlamento de Galicia, 
dará conta do número e tipos de queixa presentadas; daquelas que foron rexeitadas e as súas 
causas, así como das que foron obxecto de investigación e o seu resultado, con especificación 
das suxestións ou recomendacións admitidas pola administración pública galega. 

Reciba un atento saúdo. 

María Dolores Fernández Galiño 
Valedora do Pobo  (en funcións) 

